
Alp Er To‘nga avlodlari — Qoraxoniylar: Turkiy dunyo
va islom olami qoraxoniylar davrida

QORAXONIYLAR DAVRI ADABIYOTINING “SHOHNOMA”SI

Shohrux-Mirzo Jo‘rayev
Toshkent davlat shargshunoslik universiteti o‘gituvchisi
E-mail: juraevshohruh30@gmail.com

Annotatsiya. Mazkur maqolada XI asrning ulug‘ turkiyzabon shoiri va
mutafakkiri Yusuf Xos Hojibning “Qutadg‘u bilig” nomli dostoni hamda Abulqosim
Firdavsiyning “Shohnoma’si qiyosan o‘rganilgan. Har ikkala mumtoz asarning o‘xshash
va farqli jihatlari xususida bahs yuritilgan. Xususan, ramzlar kitobi hisoblangan
“Qutadg‘u bilig”ning o‘ziga xos xususiyatlari yoritib berilgan.

Tayanch tushunchalar: Yusuf Xos Hojib, “Qutadg‘u bilig”, doston, turkiy adabiyot,
Firdavsiy, “Shohnoma’, fors-tojtk adabiyoti, timsol, ramzlar, ramziy obraz, ramziy ifoda.

Annotation. This article compares the epic poem “Kutadgu Bilig” by Yusuf Khos
Hajib, a great Turkic poet and thinker of the two century, and the “Shahnameh” by
Abulkasim Firdavsi. The similarities and differences between both classic works are
discussed. In particular, the unique features of “Kutadgu Bilig”, which is considered a
book of symbols, are highlighted.

Keywords: Yusuf Khos Hajib, “Kutadgu bilig”, epic, Turkish literature, Firdausi,
“Shahnoma”, Persian-Tajik literature, symbol, symbols, symbolic image, symbolic
expression.

Yusuf Xos Hojibning turkiy xalglar adabiyoti an’analari hamda
qardosh xalqglar, xususan, forsiy adabiyot tajribalarini ham ijodiy
o‘zlashtirgan holda yaratilgan «Qutadg‘u bilig» asari nafagat islomiy turkiy
adabiyotni boshlab berdi, balki uni yangi taraqqiyot bosqichiga ham
ko‘tardi.

Shimoliy xitoyliklar «Adab ul-muluk» («<Hukmdorlar odobi»), Janubiy
xitoyliklar «Oyin ul-mamlakat» («Hukmdorlik qgonun-qoidalari»), Sharqiy
turkistonliklar «Ziynat ul-umaro» («Hukmdorlar ziynati») deb nom
bergan va yana bir necha nom bilan mashhur bo‘lgan bu asarni eronliklar
bejiz «Shohnoman»i turkiy» («Turkiy «Shohnoma») deb atashmagan.

Albatta, Yusuf Xos Hojib “0‘z davrining badiiy qomusi” (Natan
Mallaev) bo‘lgan “Qutadg‘u bilig” dostonini yaratishda fors-tojik va jahon
adabiyotining yirik namoyandasi, buyuk shoir va mutafakkir Hakim
Abulgosim Firdavsiyning “Shohnoma”sidan ilhomlangan. Buni uning
“Shohnoma” yaratilgan vazn - aruzning mutaqoribi musammani maxfufyo
magqsur bahrida (V- -V --V--V-“fa’ulun, fa'ulun, fa’ulun, fa’ul”) bitilgani
ham tasdiglab turibdi.

Ta’kidlash joizki, “Qutadg‘u bilig” Firdavsiy “Shohnoma”si kabi 60000
baytdan iborat bo‘lgan nihoyatda yirik asar emas, balki undan o‘n barobar
kichik, ya’'ni bor-yo‘g‘i 6520 baytlik o‘rta hajmdagi dostondir. Ammo ana
shu ixcham hajmdagi asarda ham Yusuf Xos Hojib 0z falsafiy, ijtimoiy va
axloqiy garashlarini kelajak avlodlarga yetkaza olgan.

Shunisi e’tiborliki, “Qutadgu bilig” “Shohnoma” dostonlarining
syujeti, motivlari va ularda ishtirok etgan gahramonlar va personajlarni
takrorlamaydi, aksincha, tom ma’noda original va mustaqil asardir.

Asl diniy sarchashmasi Qur’oni karim va Hadisi sharif bo‘lgan
“Qutadg‘u bilig” ham Firdavsiy “Shohnoma”si singari avval Alloh taolo
hamdi, Payg‘ambar Muhammad (s.a.v) na’ti, Rasulullohning “to‘rt sodiq
do‘sti” - choryor (“Xulafoi roshidin”) vasfi bilan boshlanadi. Biroq farq
shundaki, Firdavsiy “Shohnoma”sida Iskandardan boshqa bironta ham
gahramon musulmon emas, aksincha, otashparast bo‘lgan.

Maqgola mavzusidan chetga chiqib ketmaslik uchun ham bu ikki
mukammal asarning oxshash va farqli jihatlarini chuqurroq o‘rganishdan
tiyilib, “Qutadg‘u bilig”’dagi ramzlarga e’tiborimizni qaratsak. Zero, milliy
mumtoz adabiyotimizning bemisl durdonalarini varaglarkanmiz, ularning
ramziy timsollarga nagadar boyligiga guvoh bo‘lamiz. Ramziy obrazlar va
ramziy ifodalar nafaqat asarlarning badiiy jihatdan pishig-puxta va
mukammal bo‘lishiga, balki ularning o‘quvchining ongu shuuriga tez yetib
borishi va uzoq vaqt xotirasiga muhrlanib qolishiga ham xizmat qilgan.

Turkiy gulistonning eng dastlabki nihollaridan biri bo‘lgan «Qutadg‘u
bilig» dostoni ham ramziylikning haqigiy namunasi, desak, aslo mubolag‘a
emas. Tort ezgu xosiyat - Adolat, Davlat, Aql va Qanoatning suhbati
asosiga qurilgan asarning boshlamasidan tortib, to so'nggi misrasigacha
“to‘rt” so‘zi o‘ziga xos ramziylik kasb etadi. Buni shoir tomonidan olam
manzarasi chizilganda, uning to‘rt tomoni tasvirlanishida, olamning to‘rt
unsur - o't, suv, havo va tuproq yoki issiq, sovuq, ho‘l va qurugdan iborat,
degan falsafiy qarashning ilgari surilishida, xuddiki tabiatning to‘rt fasli
kabi, inson umrini ham to‘rt faslga bo‘lib, ularning muqoyasa qilinishida
ham ko‘rish mumkin.

Bundan tashqari, nafagat ta’lim-tarbiyaviy, pand-nasihat tarzidagi
traktat, balki ijtimoiy-siyosiy mazmundagi asar yaratgan Yusuf
Bolasog‘uniy qo‘shinning soni iloji boricha oz bo‘lishi, u asosan sara
jangchilardan tashkil toptirilishi, sara jangchilar zarur qurol-aslaha bilan
to‘la-to'kis ta’'minlanishi davlat siyosatining diqqat markazida bo‘lishi

haqgida fikr yuritirakan, behisob muhorabalarda chiniqgan, ko‘plab
zafarlar quchgan lashkarboshi uchun to‘rt ming askar yetarli bo‘lishini
ta’kidlaydi.

Yana bir holat e’tiborni tortadi. Shavkatli, zafarli, madadli, haqgigat va
din tayanchi Tavg‘och Ulug’ Bugro Qoraxon Abo Ali Hasan Binni
Arslonxon Rahmatullohi a’layh madhiyasi ham aynan asarning to‘rtinchi
bobida bayon etilgan. Nazarimizda, masnaviy janrida yozilgan asar
tarkibida vazn va qofiyalash usuliga ko‘ra, undan farq qiluvchi 200 dan
oshiq to‘rtlikning mavjud bo‘lishi ham bejiz emas.

Endi yuqoridagi farazlarimizni “Qutadgu bilig” matniga tayanib
isbotlashga harakat qilamiz. An’anaviy tarzda yozilgan dostonning
boshlamasida muallif payg‘ambarlar madhidan so‘’ng islom olamida
ulardan keyingi pog‘onada turgan xalifalar haqida so‘z yuritadi. «Qutadg‘u
bilignda xalifalar “to‘rt toza do‘st” deb ataladi. Tort do‘st deganda,
Muhammad (s.a.v.)ning islomni birinchilardan bo‘lib qabul gilgan eng
yaqin do‘stlari, dastlabki xalifalar: Abu Bakr Siddig, Umar ibn Xattob,
Usmon ibn Affon, Ali ibn Abutolib nazarda tutiladi. Muhammad (s.a.v.)dan
so‘ng islom dini va davlatchiligi tarixida katta xizmat ko‘rsatgan ushbu
yo‘lovchilar keyinchalik islom xalglari va ulamolari tomonidan chahoryor
- to'rt do'st, deb atalgan edilar.

1. Atiq - Abu Bakr Siddigning lagabi.
Atiq erdi aSnu gamuyda 1iz3,
Bayatqa buittgli koniil til tiiz-a.

Avvali hamma(si)dan oldingisi Otiq edi,
Xudoga (to‘la) sodiq, ko'ngli va tili to‘g'ri edi (QBN, 50; 9a9).

2. Faruq - Umar ibn Hattob.
Basa Farugq erdi kisi 68riimi,
Tili konli bir teg bodun kodriimi.

So‘ng, kishi(lar)ning sarasi Foruq edi,
Tili va ko‘ngli birdek, xalgning asili edi (QBN, 53; 9a12).

3. Usman - Usmon ibn Affon. Uning lagabi “Zayn Nurayn” bo‘lgan.
Basa erdi Usman owutluy silig,

Kisida 66urmis aqi ker elig.

Keyingisi Usmon edi, andishali, muloyim(edi),
Kishilar orasida sarasi, saxiy, ochiq qo‘l edi (QBN, 54; 9a13).

4. Ali - Ali ibn Abutolib, Muhammad payg‘ambarning kuyovi va
amakivachchasi.

Ali erdi munda basaqi talu,

Kiir ersig yuraklig menasi tolu.

Bundan boshqa sarasi Ali ed,i,
Qo‘rgmas, botir, yurakli, aqli to‘la edi (QBN, 56; 9b2).

“Qutadg‘u bilig” dostonining asosiy falsafiy g‘oyasi muallifning
qahramonlar xarakteri orqali ifodalagan quyidagi to‘rtta haqgiqatiga
asoslanishini e’tiborga olsak, yuqoridagi fikrlarimiz yanada oydinlashadi:

1. Adolatga asoslangan to‘gri qonun. Uning timsoli - Kuntug'di
(“quyosh chiqdi” degan ma’noni anglatadi).

2. Baxt (Saodat). Uning timsoli - adolatli vazir Oyto‘ldi (“to‘lin oy”).

3. Agl va idrok. Uni vazirning o‘g‘li O‘gdulmish (“oqil”) gavdalantiradi.

4. Toqat va qanoat. Vazirning ukasi O‘zg‘urmish ifodalaydigan ushbu
haqgiqatning ortida Kelajak va Oqibat turadi.

Xulosa qilib aytganda, “Qutadg‘u bilig”ning mazmuni Yusuf Xos Hojib
tasavvuridagi shunday bir badiiy olamni aks ettirganki, uning asosiy
gahramonlari to‘rt timsol, to‘rt ramziy obrazdan iborat bo‘lib, bular islom
ma’naviyatining bosh timsollari hisoblanadi. Islom mintaqa she’riyatining
eng asosiy uslubiy xususiyati esa har bir baytning mustaqil tasviriy-
timsoliy bir darajasiga ko‘tarilish talabi bo‘lib, bu talab mutafakkir shoir
Yusuf Xos Hojib tomonidan to‘la his gilingan va amalda yaqqol ko‘rsatib
berilgan.

Foydalanilgan adabiyotlar ro‘yxati:
1. Karimov K. Yusuf Xos Xojib. Qutadg‘u bilig. - T.: Fan, 1972.
2. Mallaev N. O‘zbek adabiyoti tarixi. - T. 1976. 664 b.
3. Yusuf Xos Hojib. Qutadgu bilig (Hozirgi o‘zbek tiliga o’‘giruvchi Fazliddin
Ravshanov).- T.:Akademnashr, 2015. - B. 17. 85.

